
Talba Numru. 963/2009 
 
 
 

ADS System Ltd 
 

Vs 
 

Tex Mex Xo Ltd 
 
It-Tribunal, 
 
Ra l-avviz fl-ismijiet premessi pprezentat fit-13 ta’ 
Novembru, 2009 fejn is-socjeta’ attrici qalet illi ghandha 
tircievi s-somma ta’ mija u ghoxrin ewro u erbgha u tletin 
centezmu  (€120.34) minghand is-socjeta’ konvenuta u 
talbet sabiex is-socjeta’ konvenuta tigi kkundannata 
thallas tali somma rapprezentanti bilanc cert, likwidu u 
dovut skond fatturi ghal servizzi mghotija. 
 
Bl-ispejjz inkluzi dawk ta’ l-Ittra ufficjali datata 24 ta’ 
Settembru, 2009 u bl-imghaxijiet legali mid-data ta’ l-Ittra 
Ufficjali sad-data tal-pagament effettiv kontra s-socjeta’ 
konvenuta. 

Ra r-risposta tas-socjeta konvenuta pprezentata fid-9 ta’ 
Dicembru fejn is-socjeta’ konvenuta eccepiet illi t-talbiet 
attrici nfondati fil-fatt u fid-dritt ghaliex bis-sahha ta’ din il-
kawza s-socjeta’ attrici qed tittenta tikseb il-hlas tal-
korrispettiv ta’ servizz illi ma nghatax. Gie rilevat ukoll 
inkluza mas-somma pretiza mis-socjeta attrici hemm il-
prezz ta’ biljetti illi kienu difettuzi u l-prezz ta’ biljetti 
ritornati. Inoltre s-servizz mghoti mis-socjeta’ attrici kien 
ex admissis wiehed hazin illi kkawza danni ingenti mis-
socjeta eccipjenti. 
 
It-Tribunal sema x-xhieda ta’ Stephen Fenech li nghatat 
fit-2 ta’ Marzu, 2010 li kkonferma li l-invoices mahruga 
mis-socjeta attrici huma dawk ipprezentati u jinsabu a fol 
2 sa 19 tal-process. 
 
Xehed ukoll David Spiteri Fiteni li kien Assistant Engineer 
mas-socjeta attrici u spjega kif gie stallat internet cafe lis-
socjeta’ konvenuta u kien hemm ftehim ta’ profit in 
sharing.Ghalhekk il-qliegh taghhom kien biss meta s-
socjeta’ konvenuta tikri l-internet lil terzi.  Sabiex jinhargu 
l-biljetti s-socjeta’ konvenuta kienet topera sistema 
elettronika u fl-ahhar tax-xahar jinhareg kont abbazi ta’ 
dawn il-biljetti. 
 
Spejga illi kien hemm drabi meta kien ikun hemm 
problema u l-biljetti ma johorgux jew ikunu 
damaged.Hawnhekk is-socjeta’ konvenuta kienet 
tikkommunika mas-socjeta attrici u dawn ma jiccargjawx 
ta’ tali biljetti. In kontro ezmami David Spiteri Fiteni qal illi 
dwar il-biljetti li ma ntuzawx ghaliex kienu difettuzi huma 
kienu juzaw sistema li jemmnu lil klijenti taghhom u 
johorgu credit note ghal dan l-ammont. Spjega illi dan kien 
ix-xoghol tal-financial controller Dorian Desira li kien 
jahdem maghhom dak iz-zmien. 
 
Meta xehed Dorian Desira qal li kien jaf li bejn is-socjeta’ 
konvenuta u kif attrici kien hemm kont pendenti. Qal illi 
kien hemm zewg servizzi wahda ta’ uzu ta’ internet u 
servizz iehor telefoniku. Dwar it-telefon kienu jigu ordnati 
cards filwaqt illi dwar l-internet kienu jigu pprezentati l-

biljetti u jigu ccargjati skond l-uzu. Ikkonferma wkoll is-
sistema li jitnaqqsu mill-kont il-biljetti li jkunu difettuzi. 
 
Fid-19 ta’ Ottubru, 2010 xehed Marco Muscat 
rapprezentant tas-socjeta’ konvenuta li qal illi kellhom 
servizz ta’ internet u internet phonecall fir-restorant wara li 
s-socjeta’ attrici kienet installat l-equipment. Huma kienu 
jipprintjaw diversi biljetti peress  illi kienu jkunu mhabbtin 
bir-restorant. Qal ukoll illi kien ikun hemm biljetti li kienu 
jkunu damaged. B’dawn kienu jinfurmaw lis-socjeta attrici 
u jibghatulhom ukoll photocopy tad-damaged tickets u 
jzommu l-original. Di fatti dan ix-xhud qal illi l-original 
ghandhom fil-pussess tieghu. Dan l-arrangament kien 
suggerit mis-socjeta attrici. Marco Muscat qal illi l-
problemi bdew mill-ewwel peress illi malli jissettiljaw fuq 
arrangament tinbidel il-persuna li tiehu hsieb l-accounts. 
Fl-24 ta’ Gunju, 2011 Marco Muscat rega xehed u 
pprezenta dokumenti mmarkati ABCDE ta’ Biljetti li ma 
hadmux, kif ukoll biljetti li nhargu u ma nbieghux. 
 
Fix-xhieda tieghu Martin Zammit qal illi hu impjegat mas-
socjeta konvenuta u ghal perjodu kien jiehu hsieb l-
internet cafe u s-sistema ta’ internet telephone li kien 
hemm fir-restorant. Huwa spjega illi gieli kellhom problemi 
biex jipprintjaw il-biljetti u meta jigri hekk kienu jinfurmaw 
lis-socjeta attrici li min-naha taghhom kienu jghidulhom 
biex izommu photocopy ta’ dawn il-biljetti biex imbaghad 
jitnaqqsu. Kien hu stess illi jiehu hsieb li kull damaged 
ticket jigi mnaqqas mill-hlasijiet. Qal pero illi da parti tas-
socjeta attrici l-persuna li kienet tiehu hsieb il-kont kienet 
tinbidel regolarment u ghalhekk terga tinqala l-problema 
biex jissetiljaw din il-problema tal-biljetti.  
 
Dan ix-xhud spjega illi s-socjeta’ attrici habta u sabta 
infurmathom li ser twaqqaf toffri s-servizz u fi zmien 
gimgha waqfuh. Wara, s-socjeta’ attici kkommunikat ma 
Marco Muscat u ma Martin Zammit dwar il-bilanc li kien 
fadal u kien Martin Zammit li spjega lis-socjeta’ attrici li 
dak il-bilanc jirrifletti biljetti u scratch cards li ma nbieghux. 
Dan ix-xhud qal illi s-socjeta’ attrici lanqas marru sabiex 
jigbru il-biljetti.  

It-Tribuanl jikkunsidra illi din hija kawza fejn is-socjeta’ 
attrici qed titlob lis-socjeta’ konvenuta thallas is-somma ta’ 
mija u ghoxrin ewro u erbgha u ghoxrin centezmu 
(€120.34) rapprezentanti bilanc skond fattri pprezentati. 
Skond ir-risposta tas-socjeta’ konvenuta dan il-bilanc 
mhux dovut minhabba li l-ammont jappartjenti ghall-biljetti 
li ma ntuzawx. 
 
David Spiteri Fiteni spjega li kien hemm ftehim bejn il-
partijiet ghal profit sharing billi l-ammont ta’ flus migubra 
mis-socjeta’ konvenuta jinqasmu ugwalment bejn il-
partijiet. Dawn il-biljetti kienu jinhargu mis-socjeta’ 
konvenuta minn sistema li gie kkommunikata mis-socjeta 
attrici. 
 
Illi t-talba tas-socjeta attrici hija bbazata fuq servizz ta’ 
internet cafe u mhux servizz telefoniku ghalhekk l-
argument tas-socjeta’ konvenuta dwar cards tat-telefon 
mhux sostenibbli. 
 
Fir-rigward tal-biljetti tal-internet is-socjeta’ konvenuta ma 
rnexxilhiex tipprova l-argument taghha li l-ammont mitlub 
jirraprezenta biljetti bil-hsara jew li ma ntuzawx u li 
ghalhekk ghandhom jitnaqqsu mill-kont u dan peress illi l-
kopji tal-biljetti li gew ipprezentati ma jaqblux mad-dati li 
ghalihom hemm it-talba originali ghall-hlas.  
 
Is-socjeta’ konvenuta ma rnexxilhiex tipprova illi dan l-
ammont mhux dovut u t-Tribunal jidhirlu li ghandu jemmen 
il-verzjoni tas-socjeta’ attrici. 
 
Ghal dawn il-motivi t-Tribunal jaqta u  jiddecidi billi jilqa’ 
ta-talba attrici u jikkundanna lis-socjeta’ konvenuta thallas 
is-somma ta’ mija u ghoxrin ewro u erbgha u tletin 
centezmu (€120.34) lis-socjeta’ attrici bl-imghax legali 
mid-data tal-Ittra Ufficjali tal-24 ta’ Settembru, 2009 sad-
data tal-pagament effettiv.  
 
L-ispejjez tal-kawza jkunu a karigu tas-socjeta’ konvenuta. 

< Sentenza Finali > 

 
---------------------------------TMIEM--------------------------------- 


